
makArAdi shrImatsyAShTottarashatanAmastotram

மகாராதி³ஶ்ரீமத்ஸ்யாஷ்டோத்தரஶதநாமஸ்தோத்ரம்

ஶ்ரீ ஹயக்³ரீவாய நம: ।
ஹரி: ௐ

மத்ஸ்யோ மஹாலயாம்போ⁴தி⁴ஸஞ்சாரீ மநுபாலக: ।
மஹீநௌகாப்றிஷ்டதே³ஶோ மஹாஸுரவிநாஶந: ॥ 1॥
மஹாம்நாயக³ணாஹர்த்ரா மஹநீயகு³ணாத்³பு⁴த: ।
மராலவாஹவ்யபநச்சே²த்தா மதி²தஸாக³ர: ॥ 2॥
மஹாஸத்வோ மஹாயாதோ³ க³ணபு⁴ங்மது⁴ராக்ரு’தி: ।
மதோ³ல்லுண்ட²நஸங்க்ஷுப்³த⁴ ஸிந்து⁴ப⁴ங்க³ஹதோர்த்²வக:² ॥ 3॥
மஹாஶயோ மஹாதீ⁴ரோ மஹௌஷதி⁴ஸமுத்³த⁴ர: ।
மஹாயஶா மஹாநந்தோ³ மஹாதேஜா மஹாவபு: ॥ 4॥
மஹீபங்கவ்ரு’ஷத்ப்ரு’ஷ்டோ² மஹாகல்பார்ணவஹ்ரத:³ ।
மித்ரஶுப்⁴ராம்ஶுவலயநேத்ரோ முக²மஹாநபா: ⁴ ॥ 5॥
மஹாலக்ஷ்மீநேத்ரரூபக³ர்வஸர்வங்கஷாக்ரு’தி: ।
மஹாமாயோ மஹாபூ⁴தபாலகோ ம்ரு’த்யுமாரக: ॥ 6॥
மஹாஜவோ மஹாப்ரு’ச்ச²ச்சி²ந்நமீநாதி³ராஶிக: ।
மஹாதலதலோ மர்த்யலோகக³ர்போ⁴ மருத்பதி: ॥ 7॥
மருத்பதிஸ்தா²நப்ரு’ஷ்டோ மஹாதே³வஸபா⁴ஜித: ।
மஹேந்த்³ராத்³யகி²லப்ராணிமாரணோ ம்ரு’தி³தாகி²ல: ॥ 8॥
மநோமயோ மாநநீயோ மநஸ்வீ மாநவர்த⁴ந: ।
மநீஷிமாநஸாம்போ⁴தி⁴ ஶாயீ மநுவிபீ⁴ஷண: ॥ 9॥
ம்ரு’து³க³ர்போ⁴ ம்ரு’கா³ங்காபோ⁴ ம்ரு’க்³யபாதோ³ மஹோத³ர: ।
மஹாகர்தரிகாபுச்சோ² மநோது³ர்க³மவைப⁴வ: ॥ 10॥
மநீஷீ மத்⁴யரஹிதோ ம்ரு’ஷாஜந்மா ம்ரு’தவ்யய: ।

மோகே⁴தரோருஸங்கல்போ மோக்ஷதா³யீ மஹாகு³ரு: ॥ 11॥
மோஹாஸங்க³ஸமுஜ்ஜ்ரு’ம்ப⁴த்ஸச்சிதா³நந்த³விக்³ரஹ: ।
மோஹகோ மோஹஸம்ஹர்தா மோஹதூ³ரோ மஹோத³ய: ॥ 12॥
மோஹிதோத்தாரிதமநுர்மோசிதாஶ்ரிதகஶ்மல: ।
மஹர்ஷிநிகரஸ்துத்யோ மநுஜ்ஞாநோபதே³ஶக: ॥ 13॥
மஹீநௌப³ந்த⁴நாஹீந்த்³ரரஜ்ஜுப³த்³தை⁴கஶ‍்ரு’ங்க³க: ।
மஹோவாதஹதோர்வீநௌஸ்தம்ப⁴நோ மஹிமாகர: ॥ 14॥
மஹாம்பு³தி⁴தரங்கா³ப்தஸைகதீபூ⁴தவிக்³ரஹாக:³ ।
மராலவாஹநித்³ராந்தஸாக்ஷீ மது⁴நிஷூத³ந: ॥ 15॥
மஹாப்³தி⁴வஸநோ மத்தோ மஹாமாருதவீஜித: ।
மஹாகாஶாலயோ மூர்ச²த்தமோம்பு³தி⁴க்ரு’தாப்லவ: ॥ 16॥
ம்ரு’தி³தாப்³ஜாரிவிப⁴வோ முஷிதப்ராணிசேதந: ।
ம்ரு’து³சித்தோ மது⁴ரவாங்ம்ரு’ஷ்டகாமோ மஹேஶ்வர: ॥ 17॥
மராலவாஹஸ்வாபாந்த த³த்தவேதோ³ மஹாக்ரு’தி: ।
மஹீஶ்லிஷ்டோ மஹீநாதோ² மருந்மாலாமஹாமணி: ॥ 18॥
மஹீபா⁴ரபரீஹர்தா மஹாஶக்திர்மஹோத³ய: ।
மஹந்மஹாந்மக்³நலோகோ மஹாஶாந்திர்மஹந்மநா: ॥ 19॥
மஹாவேதா³பி⁴ஸஞ்சாரீ மஹாத்மா மோஹிதாத்மபூ: ⁴ ।
மந்த்ரஸ்ம்ரு’திப்⁴ரம்ஶஹேதுர்மந்த்ரக்ரு’ந்மந்த்ரஶேவதி: ⁴ ॥ 20॥
மந்த்ரமந்த்ரார்த² தத்த்வஜ்ஞோ மந்த்ரார்தோ² மந்த்ரதை³வதம் ।
மந்த்ரோக்தகாரிப்ரணயீ மந்த்ரராஶிப²லப்ரத:³ ॥ 21॥
மந்த்ரதாத்பர்யவிஷயோ மநோமந்த்ராத்³யகோ³சர: ।
மந்த்ரார்த²வித்க்ரு’தக்ஷேமோ ராமம் ரக்ஷது ஸர்வத: ॥ 22॥
॥ இதி மகாராதி³ஶ்ரீ மத்ஸ்யாஷ்டோத்தரஶதநாமஸ்தோத்ரம் பராப⁴வ
ஶ்ராவணஶுத்³த⁴ பூர்ணிமாயாம் லிகி²தா ராமேண ஸமர்பிதா ச
ஶ்ரீ ஹயக்³ரீவ ப⁴க³வச்சரணாரவிந்த³யோர்விஜயதாந்தராம் ॥

